
RAQAMLI MARKETINGDA ISTEʼMOLCHILAR 
HUQUQLARINI BUZGANLIK UCHUN FUQAROLIK-HUQUQIY 

JAVOBGARLIKNI TAKOMILLASHTIRISH MASALALARI
Baxromova Nilufar Xoshimovna,

Toshkent davlat yuridik universiteti
Xalqaro va respublika miqyosidagi

tadbirlarni muvo�iqlashtirish boʻlimi xodimi, 
mustaqil izlanuvchi

ORCID: https://orcid.org/0009-0005-4942-7923
e-mail: nilufabakhromova@gmail.com

Annotatsiya. Mazkur maqolada raqamli marketing sohasida isteʼmolchilar huquqlarini buzganlik uchun
fuqarolik-huquqiy javobgarlikni takomillashtirishning nazariy va amaliy jihatlari kompleks tahlil qilingan. 
Tadqiqotda raqamli marketing munosabatlarining oʻziga xos xususiyatlari, jumladan, sunʼiy intellekt, 
algoritmik qaror qabul qilish tizimlari, “Big Data” texnologiyalari, avtomatlashtirilgan tavsiya tizimlari, 
shaxsiy maʼlumotlarga ishlov berish, raqamli platformalar, marketpleyslar hamda transchegaraviy raqamli
xizmatlarning huquqiy tartibga solishga taʼsiri yoritilgan. Tadqiqotning maqsadi raqamli marketing sohasida
isteʼmolchilar huquqlarini buzganlik uchun fuqarolik-huquqiy javobgarlik institutining nazariy asoslarini tahlil
qilish, amaldagi qonunchilik va ilmiy qarashlarni oʻrganish hamda uni takomillashtirish yuzasidan ilmiy-amaliy
takli�lar ishlab chiqishdan iborat. Tadqiqot davomida qiyosiy-huquqiy, tizimli, mantiqiy, tahliliy va sivilistik
tadqiqot metodlaridan foydalanildi. Fuqarolik-huquqiy javobgarlikning shartnomaviy va delikt shakllari, 
huquqbuzarlik tarkibining asosiy elementlari: gʻayriqonuniy xatti-harakat, zarar, sababiy bogʻlanish va ayb
kabilarraqamlimuhitningalgoritmikhamdaplatformaxususiyatlarinuqtayinazaridanbaholandi. Chalgʻituvchi
interfeyslar, yashirin reklama, soxta sharhlar, algoritmik manipulyatsiyalar, shaxsiy maʼlumotlardan noqonuniy
foydalanish va boshqa raqamli marketing huquqbuzarliklarining fuqarolik-huquqiy oqibatlari tahlil qilindi. 
Tadqiqot yakunida isteʼmolchilar huquqlarini samarali himoya qilish, raqamli bozorda halol raqobatni
taʼminlash hamda Oʻzbekiston fuqarolik qonunchiligini xalqaro standartlar va raqamli iqtisodiyot talablariga
mos ravishda takomillashtirishga qaratilgan ilmiy xulosalar hamda amaliy takli�lar ishlab chiqildi.

Kalit soʻzlar: raqamli marketing, isteʼmolchilar huquqlari, fuqarolik-huquqiy javobgarlik, 
shartnomaviy javobgarlik, delikt javobgarlik, raqamli platformalar, sunʼiy intellekt, “Big Data”, shaxsiy
maʼlumotlarni himoya qilish, huquqiy tartibga solish

ВОПРОСЫ СОВЕРШЕНСТВОВАНИЯ ГРАЖДАНСКО-ПРАВОВОЙ ОТВЕТСТВЕННОСТИ 
ЗА НАРУШЕНИЕ ПРАВ ПОТРЕБИТЕЛЕЙ В ЦИФРОВОМ МАРКЕТИНГЕ

Аннотация. В статье проведён комплексный анализ теоретических и практических
аспектов совершенствования гражданско-правовой ответственности за нарушение прав
потребителей в сфере цифрового маркетинга. Рассмотрены особенности отношений, 
возникающих в цифровом маркетинге, а также влияние на их правовое регулирование
искусственного интеллекта, алгоритмических систем принятия решений, технологий больших
данных (Big Data), автоматизированных рекомендательных систем, обработки персональных
данных, цифровых платформ, маркетплейсов и трансграничных цифровых услуг. Цель
исследования заключается в анализе теоретических основ института гражданско-правовой
ответственности за нарушение прав потребителей в сфере цифрового маркетинга, 
изучении действующего законодательства и научных подходов, а также разработке
научно-практических предложений по его совершенствованию. В ходе исследования применялись
сравнительно-правовой, системный, логический, аналитический и цивилистический методы. 
Договорная и деликтная формы гражданско-правовой ответственности, а также основные
элементы состава правонарушения – противоправное поведение, вред, причинно-следственная
связь и вина – оценены с учётом алгоритмических и платформенных особенностей цифровой
среды. Проанализированы гражданско-правовые последствия использования вводящих
в заблуждение интерфейсов, скрытой рекламы, поддельных отзывов, алгоритмических
манипуляций, незаконного использования персональных данных и иных нарушений в сфере
цифрового маркетинга. По результатам исследования сформулированы научные выводы
и практические предложения, направленные на эффективную защиту прав потребителей, 
обеспечение добросовестной конкуренции на цифровом рынке и совершенствование
гражданского законодательства Республики Узбекистан в соответствии с международными
стандартами и требованиями цифровой экономики.

Ключевые слова: цифровой маркетинг, права потребителей, гражданско-правовая
ответственность, договорная ответственность, деликтная ответственность, цифровые
платформы, искусственный интеллект, большие данные (Big Data), защита персональных
данных, правовое регулирование

ISSUES OF IMPROVING CIVIL LIABILITY FOR VIOLATION OF CONSUMER RIGHTS 
IN DIGITAL MARKETING

Bakhromova Nilufar Khoshimovna,
Staff Member of the Department for Coordination

of International and National Events,
Independent Researcher,

Tashkent State University of Law

Abstract. This article provides a complex analysis of the theoretical and practical aspects of
improving civil-law liability for violating consumer rights in digital marketing. The study highlights the
speci�ic features of digital marketing relations, including the impact of arti�icial intelligence, algorithmic
decision-making systems, Big Data technologies, automated recommendation systems, personal data
processing, digital platforms, marketplaces, and cross-border digital services on legal regulation. The
objective of the research is to analyze the theoretical foundations of the institute of civil-law liability
for consumer rights violations in digital marketing, examine current legislation and doctrinal views, 
and develop theoretical-practical proposals for its improvement. Utilizing comparative-legal, systemic, 
logical, analytical, and civilistic research methods, the study evaluates contractual and tort (delictual) 
forms of civil liability, along with core elements of the civil infraction corpus—unlawful act, damage, 
causal link, and fault—through the lens of algorithmic and platform characteristics of the digital
environment. Civil-law consequences are analyzed for dark patterns (chalg‘ituvchi interfeyslar), 
hidden advertising, fake reviews, algorithmic manipulations, unlawful personal data usage, and other

Kirish
Raqamli marketing sohasida yuzaga ke-

ladigan munosabatlar koʻp qirrali xususiyat-
ga ega boʻlib, ular isteʼmolchilar, tadbirkorlik
subyektlari, raqamli platformalar, reklama
tarqatuvchilar, maʼlumotlar operatorlari ham-
da davlat organlari kabi keng doiradagi sub-
yektlarning huquq va qonuniy manfaatlariga
daxl qiladi. Mazkur munosabatlarning algo-
ritm, sunʼiy intellekt, katta maʼlumotlar (“Big
Data”), shaxsiy maʼlumotlarga ishlov berish
va transchegaraviy raqamli xizmatlar bilan
chambarchas bogʻliqligi ularni huquqiy tar-
tibga solishni ancha murakkablashtiradi. Shu
bois raqamli marketing sohasidagi qonun-
chilik talablarini buzgan shaxslarga nisbatan
davlat taʼsirining samarali huquqiy vositasi si-
fatida yuridik javobgarlik institutini takomil-
lashtirish alohida ahamiyat kasb etadi.

Raqamli marketing munosabatlarida
isteʼmolchilarning huquq va qonuniy man-
faatlarini samarali muhofaza qilish, ikkinchi
tomondan esa raqamli bozorda halol raqobat
muhitini taʼminlash maqsadida raqamli mar-
keting sohasidagi huquqbuzarliklar uchun za-
monaviy raqamli iqtisodiyot talablariga mos
keladigan yuridik javobgarlik mexanizmlarini
shakllantirish zarur. Bunday mexanizmlar fa-
qat anʼanaviy reklama qoidalarini buzish ho-
latlarini emas, balki raqamli platformalar va
marketpleyslar faoliyati, algoritmik qarorlar, 
avtomatlashtirilgan tavsiya tizimlari, in�lyu-
enser marketingi, shaxsiy maʼlumotlardan
marketing maqsadlarida foydalanish, shu-
ningdek, raqamli marketingda qoʻllaniladigan
boshqa huquqbuzarliklarni ham qamrab oli-
shi lozim. Shu maʼnoda, yuridik javobgarlik
raqamli marketing munosabatlarini huquqiy
tartibga solishning muhim va samarali fuqa-

rolik-huquqiy vositalaridan biri sifatida xiz-
mat qilishi zarur.

Tadqiqotning maqsadi raqamli marke-
ting sohasida isteʼmolchilar huquqlarini buz-
ganlik uchun fuqarolik-huquqiy javobgarlik
institutining nazariy asoslarini aniqlashti-
rish, amaldagi fuqarolik qonunchiligining ra-
qamli muhitdagi qoʻllanish imkoniyatlarini
baholash hamda platformalar, marketpleys-
lar va reklama subyektlari faoliyatidan kelib
chiqadigan yangi xatarlarni hisobga olgan
holda mazkur institutni takomillashtirish-
ga qaratilgan normativ-huquqiy va amaliy
takli�larni ishlab chiqishdan iborat. Mazkur
maqsadga erishish uchun, birinchidan, fuqa-
rolik-huquqiy javobgarlikning huquqqa xilof
xulq-atvor, zarar, sababiy bogʻlanish va ayb
kabi elementlarining raqamli marketingdagi
namoyon boʻlishi; ikkinchidan, chalgʻituvchi
interfeyslar, yashirin reklama, soxta sharh-
lar, algoritmik manipulyatsiya va shaxsiy
maʼlumotlardan marketing maqsadida foy-
dalanish bilan bogʻliq huquqiy muammolar; 
uchinchidan, isteʼmolchiga yetkazilgan zarar-
ni isbotlash hamda raqamli vositachilar ja-
vobgarligining chegaralari tadqiq etildi.

Mavjud sivilistik adabiyotlarda fuqarolik-
huquqiy javobgarlikning umumiy asoslari, 
shartnomaviy va delikt javobgarlik, neustoy-
ka hamda zararni qoplash masalalari keng
yoritilgan. Biroq ushbu nazariy yondashuvlar
koʻpincha anʼanaviy majburiyat munosabat-
lariga qaratilgan boʻlib, algoritmik tavsiyalar, 
raqamli platformalarning vositachilik roli, 
manipulyativ interfeyslar, sunʼiy intellekt
yordamida yaratiladigan soxta sharhlar va
maʼlumotlarga asoslangan individual rekla-
ma kabi hodisalarning javobgarlik tarkibi-
ga taʼsiri kompleks tarzda ochib berilmagan. 

digital marketing infractions. Concluding the research, scienti�ic conclusions and practical proposals
are formulated to ensure effective consumer protection, fair competition in the digital market, and
the alignment of Uzbekistan’s civil legislation with international standards and digital economy
requirements.

Keywords: digital marketing, consumer rights, civil liability, contractual liability, tort liability, digital
platforms, arti�icial intelligence, “Big Data”, personal data protection, legal regulation

Tadqiqot boʻshligʻi aynan klassik fuqarolik-
huquqiy javobgarlik konstruksiyalarini ra-
qamli marketingning texnologik xususiyat-
lari bilan uygʻunlashtirish, shu bilan birga,
isteʼmolchi uchun axborot va dalillar asim-
metriyasi sharoitida samarali himoya me-
xanizmlarini belgilash zaruratida namoyon
boʻladi. 

Metodlar
Tadqiqotning obyekti raqamli marketing

xizmatlari jarayonida isteʼmolchilar huquq-
larining buzilishi natijasida yuzaga keladigan
fuqarolik-huquqiy munosabatlar, predmeti
esa ushbu munosabatlarda fuqarolik-huquqiy
javobgarlikni belgilovchi huquq normalari, ja-
vobgarlik asoslari va shartlari, ularni qoʻllash
mexanizmlari hamda mazkur masala yuzasi-
dan shakllangan ilmiy-huquqiy yondashuv-
lardan iborat. Tadqiqotning mazkur xususi-
yatidan kelib chiqib, qiyosiy-huquqiy, tizimli, 
mantiqiy, tahliliy va sivilistik tadqiqot metod-
laridan kompleks ravishda foydalanilgan.

Qiyosiy-huquqiy metod raqamli mar-
ketingda isteʼmolchilar huquqlarini himo-
ya qilish va javobgarlikni belgilashga doir
Oʻzbekiston qonunchiligini xorijiy huquqiy
yondashuvlar, xususan, Yevropa Ittifoqining
raqamli xizmatlar va shaxsiy maʼlumotlarni
himoya qilishga oid huquqiy mexanizmlari
bilan qiyoslashda qoʻllanildi. Bunda Digital
Services Actning raqamli platformalar maj-
buriyatlari va manipulyativ interfeyslarga
oid qoidalari hamda General Data Protection
Regulationning shaxsiy maʼlumotlarni qayta
ishlash va avtomatlashtirilgan qarorlar bi-
lan bogʻliq normalari tahlil qilindi (European
Parliament, & Council of the European Union, 
2022). Tizimli metod orqali raqamli marke-
ting sohasidagi fuqarolik-huquqiy javobgarlik
isteʼmolchilar huquqlarini himoya qilish, rek-
lama, shaxsiy maʼlumotlar va raqamli plat-
formalarni tartibga soluvchi normalar bilan
oʻzaro bogʻliq holda oʻrganildi.

Sivilistik metod fuqarolik-huquqiy javob-
garlikning shartnomaviy va delikt shakllari, 
huquqqa xilof xatti-harakat, zarar, sababiy

bogʻlanish va ayb kabi javobgarlik shartlari-
ni raqamli marketing munosabatlariga tatbiq
etishda qoʻllanildi. Tahliliy metod yordamida
milliy va xorijiy normativ-huquqiy hujjatlar
hamda fuqarolik-huquqiy javobgarlik va ra-
qamli isteʼmolchilar huquqlariga oid ilmiy
doktrinal qarashlar tahlil qilindi. 

Mantiqiy metod esa oʻrganilgan nazariy va
normativ materiallarni umumlashtirish, ular
oʻrtasidagi huquqiy bogʻliqliklarni aniqlash
hamda fuqarolik-huquqiy javobgarlik mexa-
nizmlarini takomillashtirishga doir xulosalar
va takli�larni shakllantirishda qoʻllanildi.

Mazkur metodologik yondashuvlar aso-
sida, avvalo, raqamli marketing sohasidagi
fuqarolik-huquqiy javobgarlikning huquqiy
tabiati, shakllari va uni vujudga keltiruvchi
asoslarni aniqlash maqsadga muvo�iq.

Raqamli marketing (xizmatlar) sohasida-
gi fuqarolik-huquqiy javobgarlik fuqarolik-
huquqiy javobgarlikning klassik nazariyasi-
ga muvo�iq shartnomaviy va shartnomadan
tashqari (delikt) javobgarlikka boʻlinadi. 

Fuqarolik-huquqiy javobgarlik huquq-
buzarlik kabi yuridik fakt mavjud boʻlgan
taqdirda yuzaga keladi. Koʻpchilik hollarda
huquqbuzarlik muayyan harakat natijasida
sodir etiladi (masalan, zarar yetkazish). Ay-
rim hollarda esa huquqbuzarlik harakatsizlik
(harakat qilmaslik) shaklida namoyon boʻladi
(masalan, xizmatni koʻrsatmaslik, ashyoni
topshirish majburiyatini bajarmaslik va bosh-
qalar (Okyulov et al., 2026).

Fuqarolik-huquqiy javobgarlik javobgar-
likning preventiv (oldini olish, ogohlantirish) 
maqsadini koʻzlovchi boshqa turlaridan farqli
oʻlaroq, ham oldini olish, ham zararni qoplash
maqsadlarini nazarda tutadi (Odinaev, 2020).

N.F. Imomovning (2018) �ikricha, fuqa-
rolik huquqining funksiyasi nafaqat tartibga
solish va muhofaza qilish, balki huquqiy ho-
lat va muayyan xulq-atvor qoidalarini hamda
huquqiy tartibotni belgilashni ham qamrab
oladi. 

D.A. Lipinskiyning (2013) taʼkidlashicha, 
yuridik javobgarlik belgilanmas ekan, uni

amalga oshirish holati ham yuzaga kelmaydi. 
Javobgarlikning manbayi ijtimoiy munosa-
batlarning davlat-huquqiy tartibga solinishi-
da mujassam boʻlib, aynan shu tartibga solish
uni belgilashning bevosita huquqiy asosini
tashkil etadi. Bunday javobgarlik huquq nor-
malariga asoslanadi, huquqiy jihatdan ras-
miylashtiriladi hamda normativ-huquqiy xu-
susiyat kasb etadi.

Fuqarolik-huquqiy javobgarlik faqat qo-
nunda koʻrsatilgan shart-sharoitlar vujudga
kelgandagina kelib chiqadi. Bu shart-sharo-
itlar fuqarolik huquqbuzarligining tarkibini
tashkil qilib, shu xildagi huquqiy javobgar-
likka tortish uchun asos boʻlib xizmat qiladi
(Odinaev, 2020).

A.P. Sergeyeva fuqarolik-huquqiy javob-
garlikni “huquqbuzarga nisbatan shunday
huquqiy taʼsir choralarini qoʻllashki, ular na-
tijasida huquqbuzar huquqbuzarlikni sodir
etmaganida oʻz tasarru�ida qoladigan mol-
mulkdan mahrum qilinib, ushbu mol-mulk
jabrlanuvchiga oʻtkaziladi”, deb taʼri�laydi
(Sergeeva & Tolstoy, 2002).

V.I. Sinayskiy (2002) esa fuqarolik-huqu-
qiy javobgarlikni yetkazilgan mulkiy zarar
uchun tovon toʻlash shakli sifatida baholaydi. 

Mazkur ilmiy qarashlar tahlili shuni
koʻrsatadiki, fuqarolik-huquqiy javobgarlik-
ning huquqiy tabiati yuzasidan sivilistikada
yagona yondashuv mavjud emas degan xu-
losaga kelish mumkin. Nazarimizda, mazkur
ilmiy qarashlar bir-biriga zid emas, balki fu-
qarolik-huquqiy javobgarlikning turli qirrala-
rini ochib beradi.

Mualli�larning ilmiy pozitsiyalarini umum-
lashtirgan holda aytish mumkinki, fuqarolik-
huquqiy javobgarlikni qonun yoki shartnoma-
dan kelib chiqadigan majburiyatni bajarmas-
lik yoki lozim darajada bajarmaslik natijasida
huquqbuzarga nisbatan qoʻllaniladigan, birin-
chi navbatda, jabrlanuvchining buzilgan mul-
kiy va shaxsiy nomulkiy huquqlarini tiklash
hamda yetkazilgan zararni toʻliq qoplashga, 
shu bilan birga, fuqarolik muomalasining bar-
qarorligini taʼminlash va kelgusida huquqbu-

zarliklarning oldini olishga qaratilgan davlat
majburlov choralari tizimi sifatida taʼri�lash
maqsadga muvo�iq.

Javobgarlik asoslari tarkibi quyidagi ob-
yektiv omillar: gʻayriqonuniy harakat, yetka-
zilgan zarar, ular oʻrtasida sababiy bogʻlanish
va subyektiv omil – aybdan iborat (Shodma-
nov, 2002). Nazarimizda, raqamli marke-
ting munosabatlarining algoritmik, avtomat-
lashtirilgan va platforma xususiyati mazkur
elementlarni, ayniqsa, gʻayriqonuniy hara-
kat, sababiy bogʻlanish va aybni aniqlashda
anʼanaviy fuqarolik-huquqiy yondashuvlarni
zamonaviy raqamli texnologiyalar xususiyat-
larini hisobga olgan holda qoʻllashni talab qi-
ladi. Shu nuqtayi nazardan, mazkur toʻrt ele-
mentni tahlil etamiz. 

Natijalar
Fuqarolik-huquqiy huquqbuzarlik tar-

kibini hosil qiluvchi birinchi element hu-
quqqa xilof harakat va huquqqa xilof hara-
katsizlik boʻlib, bu delikt majburiyatlarida
gʻayriqonuniy harakat (harakatsizlik) sifatida
(FKning 985-moddasi), shartnomaviy majbu-
riyatlarda esa majburiyatni bajarmaslik yoki
lozim darajada bajarmaslik shaklida (FKning
333-moddasi) namoyon boʻladi. Fuqarolik
huquqiy javobgarlikning birinchi elementi
borasida milliy sivilistlarni ng ilmiy pozitsiya-
larini oʻxshash ekanligini kuzatish mumkin. 
Jumladan, N.X. Egamberdiyevaning (2007) 
�ikriga koʻra, huquqqa xilof harakatsizlik bu
subyektning oddiy passivlik holati emas, ak-
sincha uning huquqiy munosabatdagi yukla-
tilgan va amalga oshirmaslik muayyan huqu-
qiy oqibatni vujudga keltiradigan harakatni
bajarmaslik sifatida koʻriladi. V.M. Usmo-
novning (2020) �ikricha esa tara�larning oʻz
majburiyatlarini shartnoma shartlari va qo-
nun hujjatlari talablariga uygʻun boʻlmagan
ravishda bajarishlarida namoyon boʻladi. Bu
esa, oʻz navbatida, huquqqa xilof xulq-atvor-
ning huquqqa xilof harakat va huquqqa xilof
harakatsizlik shakllarini  koʻrsatib beradi.

Demak, yuqoridagi huquqiy va nazariy
tahlildan kelib chiqib, raqamli marketing so-

hasida quyidagi harakatlarni isteʼmolchining
huquqlarini buzuvchi gʻayriqonuniy harakat-
lar deb eʼtirof etish mumkin:

isteʼmolchini erkin va ongli tanlov qilish
imkoniyatidan mahrum etuvchi chalgʻituvchi
interfeyslardan foydalanish; 

algoritmlar yoki avtomatlashtirilgan qa-
ror qabul qilish tizimlari orqali isteʼmolchini
chalgʻitishga yoki uning iqtisodiy qarorlariga
gʻayriqonuniy taʼsir koʻrsatish; 

tovar (ish, xizmat) haqida soxta sharhlar, 
soxta reytinglar yoki haqiqatga mos kelmaydi-
gan tavsiyalarni shakllantirish yoki tarqatish; 

reklama ekanligi haqida axborot bermas-
dan reklama materiallarini tarqatish; 

isteʼmolchining shaxsiy maʼlumotlaridan
qonunchilik talablarini buzgan holda reklama
yoki marketing maqsadida foydalanish; 

raqamli texnologiyalardan foydalangan
holda isteʼmolchini chalgʻitishga qaratilgan
boshqa harakatlar.

Shu nuqtayi nazardan, raqamli marke-
ting munosabatlarida huquqqa xilof xulq-at-
vorning mazmuni anʼanaviy fuqarolik-hu-
quqiy munosabatlarga nisbatan kengroq
boʻlib, u faqatgina qonunga zid harakatlarni
emas, balki raqamli muhitda isteʼmolchining
axborot olish, erkin tanlov qilish, shax-
siy maʼlumotlari daxlsizligi va adolatli ra-
qamli muhitda ishtirok etish huquqlarini
taʼminlashga qaratilgan majburiyatlarning
bajarilmasligini ham qamrab oladi. Demak, 
raqamli marketing sohasida huquqqa xilof
harakat va huquqqa xilof harakatsizlik fu-
qarolik-huquqiy javobgarlikning mustaqil
asosi sifatida baholanishi hamda ularni aniq-
lashda raqamli muhitga xos axborot berish, 
oshkoralik, algoritmik shaffo�lik va shaxsiy
maʼlumotlarni himoya qilish majburiyatlari-
ning bajarilganligiga alohida eʼtibor qaratili-
shi lozim.

Zararning mavjudligini raqamli marke-
ting xizmatlaridan kelib chiqadigan majbu-
riyatlarni bajarmaganlik yoki lozim darajada
bajarmaganlikda aniqlash ham dolzarb aha-
miyatga ega. Zarar huquqbuzarlik natijasida

jabrlanuvchining mulkiy yoki qonun bilan
muhofaza qilinadigan boshqa manfaatlari-
ga salbiy taʼsir koʻrsatgan huquqiy oqibat hi-
soblanadi. Jumladan, FKning 324-moddasiga
muvo�iq, qarzdor majburiyatni bajarmaganli-
gi yoki lozim darajada bajarmaganligi tufayli
kreditorga yetkazilgan zararni qoplashi shart. 
Shuningdek, FKning 14-moddasi huquqi bu-
zilgan shaxsga yetkazilgan zararning toʻliq
qoplanishini kafolatlab, zararning haqiqiy
zarar va boy berilgan foydadan iborat ekan-
ligini belgilaydi. F.Y. Shodmanovning (2002) 
�ikricha, shartnomani buzish natijasida yet-
kazilgan zararni ikkiga: majburiyatlarni umu-
man bajarmaganlik natijasida yetkazilgan za-
rar va qarzdor tomonidan bajarishni kechik-
tirganlikda yuzaga keladigan zararga boʻlish
mumkin. M.I. Braginskiyning taʼkidlashicha, 
huquqlari buzilgan shaxsning mulkiy sohada
yuzaga keladigan salbiy oqibatlar, huquqiy
ahamiyatga ega jihatdan qaralganda, amal-
da “zararlar” tushunchasi bilan deyarli toʻliq
mos keladi (Braginsky & Vitryansky, 1997). 
V.A. Xoxlov esa zararlarning ajralmas belgi-
si sifatida ularning huquqbuzarlik bilan uz-
viy bogʻliqligini koʻrsatadi (Khokhlov, 1998). 
Uning �ikricha, zararlar haqida faqat muay-
yan huquqqa xilof qilmishning huquqiy oqi-
bati sifatidagina soʻz yuritish mumkin.

Yuqoridagi nazariy yondashuvlar tahlili-
dan kelib chiqib, raqamli marketing sohasida
isteʼmolchilar huquqlarini buzganlik uchun
fuqarolik-huquqiy javobgarlikning ikkinchi
elementi sifatida zararning mavjudligi umu-
miy sivilistik qoidalar asosida baholanishi lo-
zim, degan xulosaga kelish mumkin. Raqamli
marketing munosabatlarida zararning huqu-
qiy tabiati oʻzgarmaydi. Yaʼni u Fuqarolik ko-
deksining 14-moddasida nazarda tutilgan ha-
qiqiy zarar va boy berilgan foyda koʻrinishida
namoyon boʻladi. Raqamli texnologiyalar
mazkur elementning mazmunini emas, balki
zarar yetkazish usulini oʻzgartiradi. Xususan, 
chalgʻituvchi reklama, algoritmik manipu-
lyatsiya, soxta isteʼmolchilar �ikrlari, yashirin
reklama yoki shaxsiy maʼlumotlardan qonun-

ga xilof foydalanish kabi harakatlar natijasida
isteʼmolchining ortiqcha mablagʻ sar�lashi, si-
fatsiz yoki ehtiyojiga mos kelmaydigan tovar
(xizmat)ni sotib olishi, shuningdek, manfaat-
liroq shartlarda tovar yoki xizmat xarid qilish
imkoniyatini yoʻqotishi mulkiy zararning ha-
qiqiy zarar yoki boy berilgan foyda shakllari-
da ifodalanadi. Demak, raqamli marketing so-
hasida javobgarlikning ikkinchi elementi si-
fatida zararning huquqiy mazmuni anʼanaviy
fuqarolik-huquqiy yondashuvdan farq qil-
maydi, uning oʻziga xosligi esa faqat zararni
keltirib chiqaruvchi raqamli huquqbuzarlik
mexanizmlarida namoyon boʻladi.

Fuqarolik huquqida javobgarlikning asosi
sifatida ayb tamoyili koʻrsatiladi. Bu tamoyil
shartnomaviy hamda aybli fuqarolik-huquqiy
javobgarlik asosini tashkil etadi (Rassolov, 
2007). FKning 333-moddasiga binoan maj-
buriyatlarni bajarmaganlik yoki lozim dara-
jada bajarmaganlik uchun javobgarlik faqat
ayb mavjud boʻlgan hollarda yuklatiladi. Ayb
shartnomaviy javobgarlikning boshqa shakl-
laridan qatʼi nazar, barcha hollarda mavjud
boʻlishi kerak. Zero, ayb fuqarolik huquqbu-
zarlik sodir etuvchining oʻz gʻayrihuquqiy
xatti-harakatlariga va ularning zararli oqibat-
lariga nisbatan gʻarazli maqsad yoki ehtiyot-
sizlik shaklidagi ruhiy munosabatidir (Idri-
sov, 2010).

Gʻayrihuquqiy xatti-harakat sodir etgan va
oʻz qilmishi bilan boshqa shaxsga zarar yet-
kazgan shaxsning gʻarazli maqsadini yoki eh-
tiyotsizligini ayb deb atay olamiz (Odinayev, 
2020). I. Novitskiy va L. Luns “ayb shaxsning
oʻz gʻayrihuquqiy axloqiga nisbatan maʼlum
munosabatidir”, deb taʼkidlaydi (Novitskiy & 
Luntz, 1954). Fuqarolik kodeksida ayb javob-
garlik sharti sifatida koʻrsatilar ekan, qonun-
da yoki shartnomada nazarda tutilgan hol-
larda aybsiz javobgarlikning mavjud boʻlishi
ham koʻrsatilgan (Shepel, 2015).

Raqamli marketing munosabatlarida ham
huquqbuzarning oʻz majburiyatlarini qasd-
dan yoki ehtiyotsizlik orqali bajarmasligi yoki
lozim darajada bajarmasligi uning aybini ifo-

dalaydi. Bunda aybning huquqiy mazmuni
raqamli texnologiyalar qoʻllanilganligi bilan
oʻzgarmaydi, balki uning namoyon boʻlish
shakllari raqamli muhit xususiyatlaridan ke-
lib chiqib turlicha ifodalanadi. Masalan, tad-
birkor yoki raqamli platforma operatorining
chalgʻituvchi reklamani qasddan tarqatishi, 
soxta isteʼmolchilar �ikrlaridan foydalani-
shi, reklama ekanligini yashirishi, shaxsiy
maʼlumotlarni qonunchilik talablariga zid ra-
vishda qayta ishlashi yoki isteʼmolchini mu-
him axborot bilan taʼminlash majburiyatiga
beparvo munosabatda boʻlishi aybning turli
koʻrinishlari sifatida baholanishi mumkin.

Shu bilan birga, raqamli marketing muno-
sabatlarining oʻziga xos xususiyati shundan
iboratki, ayrim hollarda fuqarolik-huquqiy
javobgarlikni yuklash uchun huquqbuzar-
ning aybini isbotlash talab etilmasligi ham
mumkin. Fuqarolik kodeksining 333-mod-
dasida qonun yoki shartnomada nazarda
tutilgan hollarda aybsiz javobgarlikka yoʻl
qoʻyilishi belgilangan. Mazkur qoida raqamli
marketing munosabatlariga ham tatbiq etili-
shi mumkin. Xususan, qonunchilikda raqamli
platforma, marketpleys yoki reklama tarqa-
tuvchi zimmasiga isteʼmolchining huquqlari-
ni taʼminlash boʻyicha maxsus majburiyatlar
yuklatilgan boʻlsa, ushbu majburiyatlar buzil-
gan taqdirda javobgarlikni aybni isbotlashga
bogʻlab qoʻyish isteʼmolchining huquqlarini
samarali himoya qilish prinsipiga mos kel-
maydi. Shu bois raqamli marketing sohasida
ayb umumiy qoida sifatida fuqarolik-huqu-
qiy javobgarlikning zarur elementi hisoblan-
sa-da, qonun bilan bevosita nazarda tutilgan
hollarda yoki professional faoliyat xav�i yu-
qori boʻlgan munosabatlarda aybsiz javob-
garlikni qoʻllash isteʼmolchilar huquqlarini
himoya qilishning samarali huquqiy mexaniz-
mi sifatida baholanishi mumkin.

Qonunga xilof harakat yoki harakatsizlik
natijasida kelib chiqqan zarar oʻrtasida saba-
biy bogʻlanish boʻlishiga oid asos shartnoma-
viy javobgarlik yetkazilgan zararni qoplash
haqida soʻz yuritilgandagina oʻz ahamiyati-

ga ega boʻlishi mumkin (Narmatov, 2009). 
Fuqarolik kodeksida sababiy bogʻlanishga
alohida huquqiy taʼrif berilmagan boʻlsa-
da, uning huquqiy mazmuni FKning 324- va
985-moddalarida “majburiyatni bajarmagan-
ligi yoki lozim darajada bajarmaganligi tu-
fayli”, “gʻayriqonuniy harakat (harakatsizlik) 
tufayli” kabi huquqiy konstruksiyalar orqali
ifodalangan (Republic of Uzbekistan, 1995). 
Mazkur normalardan kelib chiqib, fuqarolik-
huquqiy javobgarlik yuzaga kelishi uchun hu-
quqqa xilof harakat (harakatsizlik) bilan kelib
chiqqan zarar oʻrtasida yuridik ahamiyatga
ega sababiy bogʻlanish mavjud boʻlishi shart, 
degan xulosa chiqariladi. A.A. Morozovning
(2006) �ikricha, qonunchilikda belgilangan
talablarning ahamiyati shundan iboratki, ular
buzilgan taqdirda raqamli marketing xizma-
ti lozim darajadagi (qonuniy) xizmat sifatida
emas, balki noqonuniy xizmat sifatida eʼtirof
etiladi va bu bilan bogʻliq barcha huquqiy
oqibatlar vujudga keladi. Bu esa noqonuniy
raqamli marketing xizmati natijasida jabr
koʻrgan shaxslar sudga turli xil daʼvo talablari
bilan murojaat qilish huquqiga ega ekanligini
anglatadi. Bunday talablar jumlasiga haqiqiy
zararni qoplash hamda boy berilgan foyda-
ni undirish toʻgʻrisidagi daʼvolar ham kiradi
(Minbaleev, 2010).

Tadqiqot natijalarini Oʻzbekiston huquq-
ni qoʻllash amaliyoti bilan qiyoslash raqamli
muhitda isteʼmolchilar huquqlarining buzi-
lishi nazariy emas, balki amaliy ahamiyat-
ga ega muammo ekanligini koʻrsatadi. Xu-
susan, Oʻzbekiston Respublikasi Raqobatni
rivojlantirish va isteʼmolchilar huquqlari-
ni himoya qilish qoʻmitasi maʼlumotlariga
koʻra, 2024-yilda elektron tijorat sohasi-
ga oid 1 328 ta isteʼmolchi murojaati kelib
tushgan. Ularni koʻrib chiqish natijasida 423
nafar isteʼmolchining huquqlari tiklangan, 
isteʼmolchilar foydasiga 88,9 mln soʻm qayta
hisob-kitob qilingan hamda 31,6 mln soʻmlik
mahsulotlarning almashtirilishi taʼminlangan
(Competition Promotion and Consumer
Protection Committee, 2024). Mazkur

koʻrsatkichlar elektron savdo va raqamli xiz-
matlarda isteʼmolchiga yetkazilgan zarar
hamda buzilgan huquqlarni tiklash masala-
si Oʻzbekiston amaliyotida ham mavjudligini
tasdiqlaydi.

Raqamli marketingda chalgʻituvchi rek-
lamaning amaliy misoli sifatida Raqobat
qoʻmitasining “Hamkorbank” ATBga nisba-
tan koʻrib chiqqan ishini keltirish mumkin. 
Qoʻmita tomonidan bankning onlayn mikro-
qarz xizmatiga oid reklamasida kredit miqdori
koʻrsatilgani, biroq kreditning boshqa muhim
shartlari reklama axborotida aks ettirilmaga-
ni aniqlangan. Bunday axborot isteʼmolchini
chalgʻitishi mumkinligi sababli “Reklama
toʻgʻrisida”gi Qonun talablari buzilishi yuza-
sidan bankka moliyaviy jarima qoʻllanilgan
va qonunbuzarlikni bartaraf etish boʻyicha
koʻrsatma berilgan (Competition Promotion
and Consumer Protection Committee, 2024). 
Ushbu holat raqamli marketingda nafaqat
yolgʻon maʼlumot berish, balki isteʼmolchining
iqtisodiy qarori uchun muhim boʻlgan axbo-
rotni toʻliq taqdim etmaslik ham huquqiy oqi-
batlarni yuzaga keltirishini koʻrsatadi.

Bundan tashqari, 2025-yilda Oʻzbekiston
Respublikasi Raqobatni rivojlantirish va
isteʼmolchilar huquqlarini himoya qilish
qoʻmitasiga isteʼmolchilardan jami 53 670 ta
murojaat kelib tushgan. Ularni koʻrib chiqish
natijasida 46 662 ta murojaat, yaʼni 88 %i
ijobiy hal etilib, isteʼmolchilarga yetkazilgan
46 mlrd soʻm miqdoridagi zarar qayta hisob-
kitob qilingan. Shu bilan birga, reklamalar-
ning joylashtirilishi va tarqatilishi yuzasidan
34 882 ta oʻrganish oʻtkazilib, 16 880 ta ho-
latda turli kamchiliklar aniqlangan va ularni
bartaraf etish choralari koʻrilgan (Compe-
tition Promotion and Consumer Protection
Committee, 2026). Mazkur koʻrsatkichlar
Oʻzbekistonda reklama va isteʼmol munosa-
batlarida huquqbuzarliklarning amaliy aha-
miyatini hamda isteʼmolchilarga yetkazilgan
zararni qoplash va buzilgan huquqlarni tik-
lash mexanizmlarini takomillashtirish zaru-
ratini koʻrsatadi.

Muhokama
Fuqarolik huquqida FKning 325-modda-

sida nazarda tutilgan neustoyka va zararni 
qoplash kabi javobgarlik turlari vujudga kela-
di (Republic of Uzbekistan, 1995). Bu borada 
F.Y. Shodmanov (2002) shartnomaviy javob-
garlikning ikkita asosiy, yaʼni neustoyka va 
zararni qoplash sh akllari borligini koʻrsatadi. 
A.S. Odinayev (2020) esa F.Y. Shodmanov-
ning (2002) �ikriga yanada aniqlik kiritib 
neustoyka oʻz mazmun-mohiyatiga koʻra ik-
kiyoqlama xususiyat kasb etib, bir paytning 
oʻzida ham majburiyatlarning bajarilishini 
taʼminlash usuli, ham fuqarolik-huquqiy ja-
vobgarlik shakli hisoblanadi deya taʼkidlaydi. 
Xususan, G.F. Shershenevich (1995) neustoy-
kani majburiyatlar bajarilmagan yoki lozim 
darajada bajarilmagan taqdirda majburiyatli 
taraf ikkinchi tarafga toʻlashi lozim boʻlgan 
jarima yoki penya koʻrinishidagi pul mablagʻi 
sifatida taʼri�lagan. A.S. Odinayev esa bu �ikr-
ga izoh berib, neustoykaning ikkiyoqlama 
xususiyati – majburiyatlarning bajarilishini 
taʼminlash usuli va fuqarolik-huquqiy javob-
garlik shakli ekanligini alohida taʼkidlaydi. 

Fuqarolik qonunchiligi neustoykaning 
toʻrtta turini: hisobga oʻtkaziladigan, jarimali, 
alohida, muqobil neustoykalarni nazarda tu-
tadi.

1. Hisobga oʻtkaziladigan neustoyka – 
agar majburiyatni bajarmaganlik yoki lozim 
darajada bajarmaganlik uchun neustoyka 
belgilangan boʻlsa, zararning neustoyka bilan 
qoplanmagan qismi toʻlanadi.

2. Jarimali neustoyka kreditorga neus-
toykaning oʻzini, shuningdek, neustoykadan 
tashqari zararni ham toʻla hajmda undirish 
huquqini beradi.

3. Mutlaq (alohida) neustoyka – kredi-
torga zararni undirmasdan, balki neustoyka-
ni undirib olish huquqi beriladi.

4. Muqobil (baholanadigan) neustoyka 
– kreditorga neustoykani undirish yoki maj-
buriyatning bajarilmasligi tufayli koʻrilgan 
zararlarni undirish huquqi beriladi. Muqobil 
neustoyka kreditorning koʻrgan zararlari-

ni qoplashga qaratilib, kreditor neustoykani 
undirishdan bosh tortishga va koʻrgan zarar-
larining toʻlanishini talab qilishga haqli (Ok-
yulov et al., 2024). Bu xususda I.B. Zokirov 
(2009)ga ko‘ra, hisobga oʻtkaziladigan neus-
toykaning xususiyati shu bilan belgilanadi-
ki, FKning 325-moddasida koʻrsatilganidek, 
agar majburiyatni bajarmaganlik yoki lozim 
darajada bajarmaganlik uchun neustoyka 
belgilangan boʻlsa, zararning neustoyka bi-
lan qoplanmagan qismi toʻlanadi. A.S. Odi-
nayev (2020) bunday neustoyka koʻpincha 
tashkilotlar oʻrtasida tuziladigan mahsulot 
yetkazib berish, qurilish pudrati shartno-
malarida qoʻllaniladi, deydi. Shuningdek, 
ushbu turlarni chuqur va atro�licha tahlil qi-
lib FKning 325-moddasida neustoyka turla-
ri aniq koʻrsatilishi lozimligini quyidagicha 
ifodalab beradi. “Neustoyka turlari: Agar 
majburiyatni bajarmaganlik yoki lozim da-
rajada bajarmaganlik uchun neustoyka (hi-
sobga oʻtkaziladigan) belgilangan boʻlsa, za-
rarning neustoyka bilan qoplanmagan qismi 
toʻlanadi. Biroq raqamli marketing munosa-
batlarining oʻziga xos xususiyatlari fuqarolik-
huquqiy javobgarlikning anʼanaviy shaklla-
rini qoʻllash bilan bir qatorda, ushbu sohada 
yuzaga kelayotgan huquqiy muammolarni 
ham alohida baholashni talab etadi. Raqam-
li marketing sohasida fuqarolik-huquqiy ja-
vobgarlikni qoʻllash bilan bogʻliq muammo-
larni uch guruhga ajratish imkonini beradi. 
Birinchisi, normativ-huquqiy toʻsiqlar boʻlib, 
raqamli marketingga xos chalgʻituvchi in-
terfeyslar, algoritmik manipulyatsiya, soxta 
sharhlar va yashirin reklama kabi amaliyot-
larni fuqarolik-huquqiy javobgarlik nuqtayi 
nazaridan baholashda mavjud umumiy nor-
malarni raqamli muhitga mos ravishda talqin 
qilish zarurati bilan bogʻliq. Ikkinchisi, hu-
quqbuzarlik tarkibini aniqlash bilan bogʻliq 
toʻsiqlar boʻlib, algoritmik va avtomatlashti-
rilgan marketing jarayonlarida huquqqa xi-
lof xatti-harakat, zarar, sababiy bogʻlanish va 
aybni aniqlashning murakkablashuvida na-
moyon boʻladi. Uchinchisi, subyektlar doirasi-

ni aniqlash muammosi boʻlib, reklama beruv-
chi, raqamli platforma, marketpleys, reklama 
tarqatuvchi va boshqa ishtirokchilar oʻrtasida 
javobgarlikni taqsimlash masalasini qamrab 
oladi.

Tadqiqot natijalarini zamonaviy xori-
jiy yondashuvlar bilan solishtirish shuni 
koʻrsatadiki, Yevropa Ittifoqi amaliyoti ma-
nipulyativ dizayn va sharhlar haqiqiyligi-
ni isteʼmolchining ongli iqtisodiy tanlovini 
taʼminlash masalasi sifatida koʻrsa, AQSH 
yondashuvi soxta sharhlar va tavsiyalarni 
alohida taqiqlar hamda fuqarolik jarimalari 
bilan mustahkamlashga yoʻnalgan. Mazkur 
yondashuvlardan farqli ravishda, Oʻzbekiston 
fuqarolik qonunchiligida umumiy zarar qop-
lash va majburiyatni buzganlik uchun javob-
garlik normalari mavjud boʻlsa-da, raqamli 
platformaning dalillarni saqlash, reklama xa-
rakterini ochiq koʻrsatish, sharhlarning kelib 
chiqishi va algoritmik taʼsir haqida minimal 
axborot berish majburiyatlari fuqarolik-hu-
quqiy oqibatlar bilan tizimli bogʻlanmagan. 
Shuning uchun milliy model uchun eng maq-
bul yoʻl klassik fuqarolik-huquqiy javobgar-
likni inkor etmasdan, raqamli muhitga xos 
maxsus majburiyatlar va isbotlash qoidalari 
bilan uni toʻldirishdan iborat. 

Yuqoridagi nazariy tahlil shuni koʻrsa-
 tadiki, neustoyka va zararni qoplash fuqa-
rolik-huquqiy javobgarlikning anʼanaviy 
shakllari sifatida raqamli marketing muno-
sabatlariga ham tatbiq etiladi. Biroq raqam-
li marketing sohasida mazkur javobgarlik 
shakllarini amalga oshirishda bir qator hu-
quqiy muammolar mavjud. Avvalo, raqam-
li marketingda isteʼmolchilar huquqlari 
koʻp hollarda shartnoma tuzilgandan keyin 
emas, balki shartnoma tuzilishidan oldingi 
bosqichda – chalgʻituvchi reklama, yashirin 
reklama, algoritmik manipulyatsiya, soxta 
isteʼmolchilar �ikrlari, tovar yoki xizmat ha-
qida toʻliq boʻlmagan axborot berilishi kabi 
harakatlar natijasida buziladi. Bunday hol-
larda neustoyka institutini qoʻllash imkoni-
yati cheklangan boʻlib, isteʼmolchining aso-

siy himoya vositasi zararni qoplash talabi 
hisoblanadi. Ammo raqamli muhitda haqiqiy 
zarar hamda boy berilgan foydani isbotlash-
ning murakkabligi mazkur himoya shakli-
ning amaliy samaradorligini sezilarli daraja-
da pasaytiradi.

Oʻzbekistonda raqamli marketing sohasi-
da fuqarolik-huquqiy javobgarlik mexanizm-
larini raqamli munosabatlarning zamonaviy 
xususiyatlariga moslashtirish zarur. Xusu-
san, elektron tijorat va reklama sohasidagi 
amaldagi normalarni rivojlantirgan holda 
raqamli platformalar va marketpleyslarning 
isteʼmolchi oldidagi javobgarligi chegaralari-
ni, shu jumladan huquqqa xilof reklama yoki 
tijorat amaliyoti haqida xabardor boʻlgandan 
keyingi majburiyatlarini yanada aniq belgi-
lash maqsadga muvo�iq. Shuningdek, “Rek-
lama toʻgʻrisida”gi qonunchilik doirasida 
yashirin reklama, in�lyuenserlarning tijorat 
kontenti, soxta sharh va reytinglardan foy-
dalanishga nisbatan raqamli muhitga mos 
aniq talablarni rivojlantirish, algoritmik rek-
lama va tavsiya tizimlaridan foydalanishda 
isteʼmolchiga uning iqtisodiy tanloviga taʼsir 
qiluvchi muhim axborotni taqdim etish talab-
larini kuchaytirish zarur.

Xulosa
Xulosa sifatida shuni aytish lozimki, 

shaxsga doir maʼlumotlardan reklama, pro-
�il va maqsadli marketingda foydalanish-
da isteʼmolchining xabardorligi, roziligi va 
shaxsga doir maʼlumotlarini himoya qilish 
kafolatlarini kuchaytirish ham muhim aha-
miyatga ega. Shu bilan birga, raqamli marke-
ting natijasida yetkazilgan zararni qoplashda 
huquqqa xilof xatti-harakat, zarar va sababiy 
bogʻlanishni isbotlash uchun elektron yo-
zishmalar, reklama materiallari, tranzaksiya 
maʼlumotlari, internet tarmogʻida saqlana-
yotgan maʼlumotlar hamda boshqa raqamli 
dalillardan samarali foydalanish amaliyotini 
rivojlantirish lozim. Oʻzbekiston protsessual 
qonunchiligida raqamli dalillarning alohida 
huquqiy tartibga solinganligi ushbu taklifni 
amalga oshirish uchun huquqiy asos yarata-

di. Umuman, mazkur choralar amaldagi fu-
qarolik-huquqiy himoya vositalarini raqam-
li marketing xususiyatlariga moslashtirish, 

isteʼmolchining buzilgan huquqlarini samarali 
tiklash va yetkazilgan zararni qoplash mexa-
nizmlarini takomillashtirishga xizmat qiladi.

